АЙМГИЙН ИТХ-ЫН ТЭРГҮҮЛЭГЧИД, АЖЛЫН АЛБАНААС
2019 ОНЫ 11-Р САРД ХИЙЖ ГҮЙЦЭТГЭСЭН АЖЛЫН МЭДЭЭ

2019.11.29.                                                                                                         Зуунмод.
Аймгийн ИТХ-ын Тэргүүлэгчид,  Ажлын албанаас 2019 оны 11 дүгээр сард  дараах ажлуудыг хийж гүйцэтгэлээ. Үүнд:
- Тэргүүлэгчдийн XV-р Хуралдаанаар:
Аймгийн ИТХ-ын Тэргүүлэгчдийн XV-р хуралдаан 11-р сарын 04-ний өдөр хуралдаж 10 асуудал хэлэлцэж 7 тогтоол батлан, 1 асуудлыг Тэргүүлэгчдийн дараагийн хуралдаанаар хэлэлцүүлэхээр буцаан хуралдааны 3 тэмдэглэлээр үүрэг өгөв.
1.Аймгийн иргэдийн Төлөөлөгчдийн Хурлын ээлжит Арван тавдугаар хуралдааныг 2019 оны 12 дугаар сарын 05-ны өдөр аймгийн Засаг даргын Тамгын газрын Хуралдааны танхимд хуралдуулахаар тогтон тус хуралдаанаар Аймгийн 2020 оны төсөв батлах тухай, Иргэнд 2020 онд өмчлүүлэх газрын хэмжээ, байршил тогтоох тухай, Аймгийн ИТХ-ын тайланд дүгнэлт өгөх тухай  зэрэг асуудлуудыг хэлэлцүүлэхээр шийдвэрлэв.
2. Аймгийн “Хүүхдийн хөгжил хамгааллын үндсэний хөтөлбөрийг 2018-2019 онд хэрэгжүүлэх аймгийн үйл ажиллагааны төлөвлөгөөний хэрэгжилт, 2020-2021 оны үйл ажиллагааны төлөвлөгөө”-ний төслийг хэлэлцээд хүүхдийн хөгжил, хамгааллын үндэсний хөтөлбөрийг 2018-2019 онд хэрэгжүүлэх аймгийн үйл ажиллагааны төлөвлөгөөний хэрэгжилтэд тайлагнасан хөгжлийн бэрхшээлтэй хүүхдийн тоо, шүдний өвчний урьдчилсан сэргийлэх үзлэгт хамрагдсан, эмчлүүлсэн хүүхдийн тоо зэрэг тоон мэдээллийг дахин нягтлан үзэх, Боловсролын салбарын хүрээнд сургууль, цэцэрлэгт хамрагддаггүй хөгжлийн бэрхшээлтэй хүүхдүүдийн судалгааг нарийвчлан гаргаж сургууль цэцэрлэгт хамруулах бодитой ажил зохион байгуулах талаар сумдын Засаг дарга нарыг үүрэгжүүлэн ажиллаж, хүүхдүүд боловсролын үйлчилгээнд бүрэн хамрагдаж байгаа эсэхэд хяналт тавьж ажиллах, Хүүхдийн хөгжил, хамгааллын үндэсний хөтөлбөрийг 2020-2021 онд хэрэгжүүлэх аймгийн үйл ажиллагааны төлөвлөгөөний зорилт  арга хэмжээг хэрэгжүүлж ажиллахдаа хэлтэс, агентлагийн хүүхдийн асуудал хариуцсан ажилтнууд, боловсрол, эрүүл мэнд, нийгмийн халамж, хууль сахиулах болон бусад салбарын албан хаагчдад хүүхдийн эрх, хүүхдийн хөгжил хамгааллын чиглэлээрх мэдлэг, ойлголтыг нэмэгдүүлж үр дүнд хүргэх, Хүүхдийг гэмт хэрэгт өртөхөөс урьдчилан сэргийлэх тэр дундаа сэтгэцэд нөлөөлөх эм бэлдмэл архи, тамхи, мансууруулах бодисын аюулын талаар холбогдох мэргэжлийн байгууллагатай хамтран ажиллаж урьдчилан сэргийлэх ажлыг зохион байгуулж  үр дүнд хүргэх, “Хүүхдийг хүмүүжүүлэх эерэг арга” сургалтыг зохион байгуулж ажиллахдаа тусгай хөтөлбөр боловсруулан хүүхдийг, хүнийг хүндэлдэг, хүнтэй зөв харьцдаг, байгаль орчноо хайрлан хамгаалдаг зэрэг зөв хүмүүжилтэй болгоход түлхүү анхаарч, аливаа зүйлийн зөв бурууг ялгах чадварыг төлөвшүүлэхэд чиглүүлэн үр дүнд хүргэж ажиллах, холбогдох яамдаас “Хүүхдийн хөгжил, хамгааллын үндэсний хөтөлбөрийг хэрэгжүүлэх үйл ажиллагааны төлөвлөгөө” /2020-2021/-г батлагдсаны дараа  аймгийн 2020-2021 оны төлөвлөгөөний төслийг нягтлан боловсруулж аймгийн ИТХ-ын Тэргүүлэгчдийн Хуралдаанд өргөн мэдүүлэхийг аймгийн Засаг даргад даалган хуралдааны тэмдэглэлээр үүрэг өгөв.
3. Аймгийн 2019 оны төсвийн 3-р улирлын гүйцэтгэл, аймгийн иргэдийн Төлөөлөгчдийн Хурлын 2018 оны 11 дүгээр хуралдааны “Аймгийн 2019 оны төсөв батлах тухай” 02 дугаар тогтоолын хэрэгжилтийн явцыг хэлэлцээд энэ оны төсвийн гүйцэтгэлийг хангах талаар өмнөх саруудад хийж эхэлсэн ажлыг үргэлжлүүлэн эрчимжүүлж, сум бүр төсвийн  орлогын төлөвлөгөөг нэр төрлөөр нь биелүүлэх, давуулан биелүүлж төсвийн орлогыг нэмэгдүүлэх, зардлын батлагдсан хэмжээнд нийцүүлэн зохих журмын дагуу төсвийн зохицуулалт хийж өр үүсгэхгүй байх арга хэмжээг авах, Баян, Баянжаргалан, Сүмбэр, Эрдэнэ сумд аймгийн төсвийн, Баян-Өнжүүл, Зуунмод сумд сумын төсвийн татварын орлогын төлөвлөгөөг 3 улирал дараалан тасалсанд судалгаа дүгнэлт хийж шаардлагатай арга хэмжээ авах, аймгийн 2019 оны төсвийн гүйцэтгэл, аймгийн иргэдийн Төлөөлөгчдийн Хурлын 2018 оны 11 дүгээр хуралдааны “Аймгийн 2019 оны төсөв батлах тухай” 02 дугаар тогтоолыг хэрэгжилтийн байдалд судалгаа дүгнэлт хийж, 2020 оны төсвийн төлөвлөлтийн үндэслэлийг сайжруулах, Улсын бүртгэлийн багц хуулийг мөрдсөнөөр татвар төлөгчдийн тоо нэмэгдэж татварын бааз суурь өргөжсөн байдал болон ирэх онд төрийн албан хаагчдын цалинг нэмэгдүүлэх хугацаатай уялдуулан зохих тооцоо судалгааг хийж “цалин, хөдөлмөрийн хөлс, шагнал, урамшуулал болон тэдгээртэй адилтгах хөдөлмөр эрхлэлтийн орлого”-ын албан татварыг энэ оныхоос нэмэгдүүлж төлөвлөх боломж, хэмжээг үндэслэлтэйгээр тодорхойлох, Үл хөдлөх эд хөрөнгийн албан татварыг 1 дүгээр улиралд 8 сум, 2 дугаар улиарлд 13 сум, аймгийн дүнгээр 92.8 сая төгрөг буюу 3.8 хувиар, 3 дугаар улиралд 15 сум, аймгийн дүнгээр 142.9 сая төгрөг буюу 4.1 хувиар тасалсан шалтгааныг сум бүрээр судалгаа дүгнэлт хийн тогтоож, оны төлөвлөгөөг биелүүлэх арга хэмжээ авах, Эд хөрөнгийн эрхийн улсын бүртгэлийн тухай хууль, холбогдох бусад эрхийн актын дагуу аж ахуйн нэгж, байгууллага, иргэдийн үл хөдлөх эд хөрөнгө улсын бүртгэлд бүртгэгдэж байгаад дүн шинжилгээ хийж, зохих тооцоо судалгааны үндсэн дээр энэ төрлийн татварын 2020 оны төлөвлөлтийг үндэслэл сайтай хийх “Татварын ерөнхий хууль”, “Аж ахуйн нэгжийн орлогын албан татварын тухай”, “Хувь хүний орлогын албан татварын тухай” зохих тооцоо судалгааг хийж 2020 оны төсвийн төслийг сайтар боловсруулж өргөн мэдүүлэхийг аймгийн Засаг даргад даалган тэмдэглэлээр өгсөн үүргийг өөрийн суманд хэрэгжүүлэх талаар шаардлагатай арга хэмжээ авч ажиллахыг сумдын иргэдийн Төлөөлөгчдийн Хурлын дарга нарт зөвлөн хуралдааны тэмдэглэлээр үүрэг өгөв. 
4. Аймгийн ИТХ-ын 11-р дүгээр хуралдааны “2019 оны төсөв батлах тухай” 02 дугаар тогтоолд өөрчлөлт оруулах тухай асуудлыг хэлэлцээд аймгийн орон нутгийн хөгжлийн сангийн  хөрөнгөөр  хэрэгжүүлсэн хөрөнгө оруулалтын төсөл, арга хэмжээний зардлаас  хэмнэгдсэн  хөрөнгөөр, өвлийн хүйтэн болохоос өмнө 11 дүгээр сард багтаан хийх зайлшгүй шаардлагатай байгаа 15 сумын улсын бүртгэлийн сүлжээг сайжруулах, Сүмбэр сумын дунд сургуулийн урсгал засвар, зарим сумдын ерөнхий төлөвлөгөөг боловсруулах ажлыг санхүүжүүлэх, Төсвийн шилжих үлдэгдлийн хөрөнгөөр хийсэн ажлуудын хэмнэлтийг  энэ оны 11 дүгээр сард тэмдэглэх Монгол улсад атар газар эзэмшиж, газар тариаланг бие даасан салбар болгон хөгжүүлсний 60 жилийн ойг угтан  хэрэгжүүлэх “Атар 60” арга хэмжээний зардал, бусад зайлшгүй шаардлагатай арга хэмжээнд зарцуулах, аймаг, сумдын иргэдийн Төлөөлөгчдийн Хурал, Засаг даргын Тамгын газрууд, бусад орон нутгийн төсөвт зарим байгууллагуудад үүссэн цалин, нийгмийн даатгалын шимтгэл, төсвийн бусад өр, төлбөрүүдийг зохих журмын дагуу төсвийн хуваарьт өөрчлөлт оруулах, төсөв хооронд зохицуулалт хийх замаар шийдвэрлэх, тусгай зориулалтын шилжүүлгийн байгууллагуудад үүссэн төсвийн өр, авлагыг барагдуулах, хугацаа алдалгүй зайлшгүй хийгдэх шаардлагатай ажлуудын зардлыг санхүүжүүлэх эх үүсвэрийг холбогдох журмын дагуу сургууль, цэцэрлэг, эрүүл мэндийн төвүүдийн төсөв хооронд зохицуулалт хийх замаар шийдвэрлэх, Төсвийн хэмнэлтийн зарцуулалт, төсөв хоорондын зохицуулалтын талаар хийсэн ажлын тайлан, мэдээллийг энэ оны 12 сарын 05-ны өдөр хуралдах аймгийн иргэдийн Төлөөлөгчдийн Хурлын 15 дугаар хуралдаанаар хэлэлцүүлэн, “Аймгийн 2019 оны төсөв батлах  тухай” арваннэгдүгээр хуралдааны 02 дугаар тогтоолд өөрчлөлт оруулах асуудлыг шийдвэрлүүлэхийг аймгийн Засаг даргад  даалган “Ажлын чиглэл өгөх тухай” тогтоолыг батлав.
5. “Аймгийн Хог хаягдлын менежментийг сайжруулах хөтөлбөр, төлөвлөгөө”-ний хэрэгжилтийн явцыг хэлэлцээд “Аймгийн Хог хаягдлын менежментийг сайжруулах хөтөлбөр, төлөвлөгөө”-ний хэрэгжилтийн явцыг 74.2 хувийн биелэлттэй гэж дүгнэсэн болов ч зарим суманд, тухайлбал Зуунмод суманд ажлын үр дүн төдийлөн сайнгүй байгааг тэмдэглэж төлөвлөгөөг хэрэгжүүлэх талаар хийж буй ажлыг эрчимжүүлж, арга хэмжээ нэг бүрийн биелэлтийг бүрэн хангах талаар арга хэмжээ авч ажиллах нь зүйтэй гэж үзэн “Хог хаягдлын тухай” хуулийн хэрэгжилтийг бүрэн хангаж, Сангийн сайд, Байгаль орчин, аялал жуулчлалын сайдын хамтарсан тушаалаар 2018 онд батлагдсан аргачлалын дагуу аймгийн хэмжээнд мөрдөх хог хаягдлыг цэвэрлэх, булшлах зардлын нэгж тариф, тухайн суманд мөрдөх энгийн хог хаягдлыг цуглуулж, тээвэрлэх зардлын нэгж тариф, бүх сумдын хог хаягдлын үйлчилгээний хураамжийн хэмжээг Захиргааны ерөнхий хуульд нийцүүлэн боловсруулж, энэ онд багтаан аймаг, сумдын иргэдийн Төлөөлөгчдийн Хурлаар батлуулж,  Хууль зүйн яаманд хүргүүлэн захиргааны хэм хэмжээний актын улсын нэгдсэн санд бүртгүүлэн мөрдүүлэх, дээр дурдсан тарифуудыг үндэслэн хог хаягдлыг цэвэрлэх, тээвэрлэн зайлуулах, булшилж устгах зэрэг үйл ажиллагааны зардлыг тооцон сумдын 2020 оны төсөвт тусган батлуулах арга хэмжээ авах Хог хаягдлын асуудалд нийтийн анхаарлыг хандуулж оновчтой, үр дүнтэй шийдвэр гаргаж хэрэгжүүлэх зорилгоор Зуунмод болон бусад томоохон сумдыг хамруулан энэ онд багтаан Ерөнхий хяналтын сонсгол зохион байгуулах арга хэмжээ авах, ирэх онд “Хоггүй цэвэр орчин” уриатай нийтийг хамарсан ажил зохион байгуулах, хог хаягдлыг цэвэрлэх, тээвэрлэж зайлуулах, булшилж устгах талаар сайн болон саар муу ажиллаж байгаа сум, байгууллага, аж ахуйн нэгж, иргэдийн тухай телевизийн нэвтрүүлгийг тогтмол явуулж байх арга хэмжээ авахыг аймгийн Засаг даргад,“Нийтийн сонсголын тухай” хууль, Улсын Их Хурлын 2017 оны 12 дугаар тогтоолоор батлагдсан “Нийтийн сонсгол зохион байгуулах журам”, аймгийн иргэдийн Төлөөлөгчдийн Хурлын Тэргүүлэгчдийн 2019 оны 108 дугаар тогтоолоор батлагдсан “Нийтийн сонсгол зохион байгуулах аргачлал”-ын дагуу хог хаягдлын асуудлаар Ерөнхий хяналтын сонсгол зохион байгуулах ажлыг аймгийн Засаг даргын Тамгын газар, Байгаль орчин, аялал жуулчлалын газартай хамтран энэ онд багтаан зохион байгуулахыг Хурлын Нутгийн удирдлага, хууль хяналтын хорооны дарга, Байгаль орчин, хөдөөгийн хөгжлийн хорооны дарга нарт даалган хуралдааны тэмдэглэлээр үүрэг өгөв. 
6.Хоршооны үйл ажиллагааг дэмжих аймгийн төлөвлөгөөний хэрэгжилтийг хэлэлцээд тухай асуудлыг танилцуулах албан тушаалтныг хуралд оролцуулах нь зүйтэй гэж үзэн дараагийн хуралдаанаар хэлэлцүүлэхээр буцаав.
7.Хөрөнгө шийдвэрлэх тухай асуудлыг хэлэлцээд Баяндэлгэр сумын Засаг даргын Тамгын газрын балансад бүртгэлтэй, ашиглалтгүй байгаа Эрчим хүчний хуучин барилга, түүний газар доорх халаалтын шугамыг мэргэжлийн байгууллагын дүгнэлтийг үндэслэн 52,5 сая төгрөгөөр худалдахаар шийдвэрлэн “Хөрөнгө шийдвэрлэх тухай” тогтоолыг батлав. 
8. “Мэдээллийн технологийн аж үйлдвэрийн парк" байгуулах саналыг дэмжих тухай асуудлыг хэлэлцээд “Дүйнхэр тэргүүн” ХХК Зуунмод суманд “Мэдээллийн технологийн аж үйлдвэрийн парк байгуулах бэлтгэл ажлыг хангах зорилгоор “Технологийн парк” салбар компанийг байгуулж, паркийн техник, эдийн  засгийн үндэслэлийг боловсруулж, байгаль орчны үнэлгээг хийлгэн, электроникийн эх хавтан болон сэргээгдэх эрчим хүчний тоног төхөөрөмжийн үйлдвэрийн барилгын зургыг боловсруулан экспертизээр батлуулсны зэрэгцээ уг асуудлыг Монгол улсын Засгийн Газрын хөгжлийн хөтөлбөрт тусгуулах зэрэг ажлуудыг хийж гүйцэтгэсэн байна. Манай аймагт “Мэдээллийн технологийн аж үйлдвэрийн парк” байгуулагдсанаар “Өндөр технологийн үйлдвэрийн төв” бий болж электроникийн хавтангийн эх хавтанг үйлдвэрлэх, түүнийг Япон улсад экспортлох,  мөн өөрийн орны түүхий эдийг ашиглах “Зэс хуулганы үйлдвэр” байгуулан бүрэн хүчин чадлаар ажиллуулахад аймгийн 600 гаруй иргэнийг ажлын байраар хангаж, улмаар аймгийн үйлдвэрлэл, эдийн засгийн хөгжилд сайнаар нөлөөлөх ач холбогдолтой гэж үзэн Төв аймгийн Зуунмод суманд “Мэдээллийн технологийн аж үйлдвэрийн парк” байгуулах тухай “Дүйнхэр тэргүүн” ХХК-ний саналыг дэмжив. 
9. “Хөгжлийн түүчээ-Төв аймаг-2024” аймгийн хөгжлийн хэтийн зорилтын хэрэгжилтийн явцыг эрчимжүүлж, хөдөө аж ахуйн үйлдвэрлэлийн бүсчилсэн хөгжлийг хангах тухай асуудлыг хэлэлцээд “Хөгжлийн түүчээ-Төв аймаг-2024” аймгийн хөгжлийн хэтийн зорилтыг хэрэгжүүлж эдийн засгийн бүсүүдэд байгуулах хөдөө аж ахуйн үйлдвэрлэлийн чиглэлийг баталж эдийн засгийн бүсүүдэд хөдөө аж ахуйн үйлдвэрлэлийн чиглэлийн төсөл   боловсруулах ажлыг  хэсгийг 7 хүний бүрэлдэхүүнтэй байгуулав.
10.Төрийн дээд одон медальд уламжлах тухай асуудлыг хэлэлцээд “Алтан гадас одон”-оор 3  иргэиийг шагнуулахаар “Төрийн дээд, одон медаль”-д уламжлах тухай 117 дугаар тогтоолыг батлав.
11. Атарчдын алдар медалиар шагнуулах тухай асуудлыг хэлэлцээд Монгол улсад атар газар эзэмшиж, газар тариаланг бие даасан салбар болгон хөгжүүлсний 60 жилийн ойг тохиолдуулан энэ салбарыг хөгжүүлж, ард иргэдээ экологийн цэвэр, чанартай хүнсээр хангах үйл хэрэгт хүч хөдөлмөр, оюун ухаанаа дайчлан олон жил, үр бүтээлтэй ажиллаж үнэтэй хувь нэмэр оруулсан, залуу хойч үедээ өөрийн арга туршлагаа өвлүүлэн залгамжлуулж тогтвор сууршилтай мэрэгшсэн тариаланчид бэлтгэж, газар тариалангийн салбарын цаашдын хөгжлийг ханган ажиллаж байгаа иргэдийг “Атарчдын алдар” медалиар шагнуулахаар “ Атарчдын алдар” медалиар шагнуулах тухай тогтоолыг батлан Монгол Улсын Ерөнхийлөгчид уламжлав.
- Тэргүүлэгчдийн XVI-р Хуралдаанаар:
Аймгийн ИТХ-ын Тэргүүлэгчдийн ээлжит 16 дугаар хуралдаан 11-р сарын 29-ний өдөр хуралдаж 12 асуудал хэлэлцэж 8 тогтоол батлан Хурлын хороодод 4 асуудлыг шилжүүлэв.
1.Аймгийн ИТХ-ын 16 дугаар хуралдаанаар хэлэлцэх асуудалд нэмэлт оруулах тухай
2.Иргэний төлөөлөл томилох тухай
3.Төсвийн тухай хуулийн хэрэгжилтийн явцад хийсэн гүйцэтгэлтийн аудитын тайлан / Үл хөдлөх эд хөрөнгийн албан татварын тогтоолын хэрэгжилт/
4.Аймгийн 2020 оны төсвийн төслийн тухай
5.Иргэнд 2020 онд өмчлүүлэх газрын хэмжээ, байршил, зориулалт тогтоох тухай
6.Бичил худалдаа, ажил үйлчилгээ эрхлэгч хувь хүний албан татварын хувь хэмжээ тогтоох тухай
7.Хоршооны үйл ажиллагааг дэмжих аймгийн төлөвлөгөөний хэрэгжилт
8.Аймгийн ИТХ, Тэргүүлэгчдийн  тогтоол, тэмдэглэлийн хэрэгжилт
9.Сумын ИТХ-ын 2018 оны зарим тогтоолуудад хийсэн хяналт шинжилгээ үнэлгээний дүн
10.Сумдад ажилласан ажлын хэсгийн дүгнэлт
11.Аймгийн ИТХ-ын 2019 оны тайлан
12.Төрийн дээд одон медальд уламжлах тухай зэрэг асуудлуудыг хэлэлцэв.
Аймгийн иргэдийн Төлөөлөгчдийн Хурлын Ажлын алба иргэдийн Төлөөлөгчдийн Хурлын Тэргүүлэгчдийн Хуралдаанаас батлагдан гарсан тогтоол, шийдвэрүүд цаг хугацааны мэдээ, мэдээлэлийг khural.mn сайт болон Төв аймгийн ИТХ facebook paje хуудсаар дамжуулан олон нийтэд мэдээлж ажиллаж байна.
Энэ сард аймгийн ИТХ-ын дарга, Ажлын албанд хандсан 35 албан бичиг ирснийг бүртгэн иргэдийн Төлөөлөгчдийн Хурлын дарга болон нарийн бичгийн даргад танилцуулан хариу өгөх шаардлагатай 3 албан бичигний хариу өгөх хугацаа болоогүй байна. 
Аймгийн ИТХ-ын Ажлын албанд ажилтнаас хандсан 1 өргөдөлийн хариуг хуулийн хугацаанд багтаан шийдвэрлэж хариуг өгч ажилласан байна. 
Аймгийн ИТХ-ын дарга, Хурлын Ажлын албанаас Ерөнхийлөгчийн Тамгын газар, салбарын яамдуудад болон холбогдох албан байгууллагад 15 бичгийг гарган хүргүүлж ажиллалаа. 
Аймгийн ИТХ-ын даргын баталсан удирдамжийн дагуу Ажлын алба, ИТХ-ын дэргэдэх Иргэний зөвлөлийн гишүүд зарим сумдад аймгийн ИТХ-аас баталсан бодлого шийдвэрүүдийг хэрэгжилтийг шалгах, сум багийн хурлуудад мэргэжил арга зүйн зөвлөгөө өгөх зорилгоор 11-р сарын 19-22-ны өдрүүдэд сумдад ажиллалаа.   
Ажлын хэсгүүдийн дүгнэлтийг 11-р сарын 29-ний өдрийн  аймгийн ИТХ-ын тэргүүлэгчдийн хуралдаанд танилцуулж ажиллалаа. 

2019 оны 11-р сарын 01-02-ны өдрүүдэд Авлигтай тэмцэх газраас төрийн байгууллага, албан тушаалтан, хувийн хэвшил, иргэний нийгэм, улс төрийн нам, бүлгийг авилгын эрсдэлээс урьдчилан сэргийлэх, олон нийтэд шударга ёсны үзэл санааг төлөвшүүлэх, ил тод, нээлттэй, хариуцлагатай нийгмийг хөгжүүлэх зорилгоор УИХ-ын 2016 оны 51 дүгээр тогтоолоор "Авлигатай тэмцэх үндэсний хөтөлбөр " батлагдсан бөгөөд энэ хөтөлбөрийн хүрээнд хийгдсэн ажлын үр дүнд дүн шинжилгээ хийх, зөвлөмжийн хэрэгжилттэй танилцаж Төв аймагт ажиллалаа.   	Авлигатай тэмцэх газрын ажлын хэсгийн бүрэлдэхүүн "Авлигатай тэмцэх үндэсний хөтөлбөрийн хэрэгжилтийг хангах, нутгийн өөрөө удирдах болон нутгийн захиргааны байгууллагын албан хаагчид, эрх бүхий албан тушаалтныг чадавхижуулах" зорилгоор төрийн албан хаагчдад сургалт хийж, 27 сумын эрх бүхий албан тушаалтнуудтай "ХАС, ХОМ-ыг бүргэхэд анхаарах асуудлууд, Авлигын эсрэг хуулийг хэрэгжүүлэх нь" цахим сургалтыг зохион байгуулсан юм.
Орон нутгийг иргэдэд АТГ-ын хуулиар хүлээсэн чиг үүрэг болон сүүлийн үед авч хэрэгжүүлсэн арга хэмжээний талаар танилцуулга, мэдээлэл хийх, авлигаас урьдчилан сэргийлэх, соён гэгээрүүлэх үйл ажиллагаа, олон нийтийн хяналт шударга ёсыг тогтоох чиглэлээр иргэдийн дуу хоолойг сонсох, санал бодлоо чөлөөтэй илэрхийлэх боломжийг олгох, иргэн төвтэй соён гэгээрүүлэх өдөрлөг зохион байгуулж “Олон нийтийн хяналт ба шударга ёс” сэдвээр иргэдтэй уулзалт хийж санал бодлыг нь сонсож ажиллалаа.
Уул уурхай, хүнд үйлдвэрийн яам болон Швейцарын Хөгжлийн агентлагтай хамтран хэрэгжүүлж буй Тогтвортой бичил уурхай төслөөс 11-р сарын 18-ны өдөр зохион байгуулсан “Хариуцлагатай бичил уурхай” сэдэвт форумд аймгийн ИТХ-ын дарга Ц.Энхбат оролцлоо. 
Нутгийн өөрөө удирдах байгууллагын бодлого үйл ажиллагаанд жендэрийн тэгш байдлыг хангаж ажиллах чиглэлээр Үндсэний хэмжээний семинар хэлэлцүүлэг 2019 оны 11 дүгээр сарын 06-07-ны өдрүүдэд Гадаад хэргийн яамны Зөвшилцөл танхимд зохион байгуулагдаж тус хэлэлцүүлэгт аймгийн ИТХ-ын нарийн бичгийн даргын үүргийг түр орлон гүйцэтгэгч Э.Доржсүрэн оролцлоо.
Энэ сард аймгийн ИТХ-ын Ажлын албанд Алтанбулаг сумын ИТХ 11-р сарын ажлын тайлангаа ирүүлж ажилласан байна.
Алтанбулаг сумын ИТХ:-
Сумын ИТХ-ын ажлын албанаас 11 сард ИТХ-ын Төлөөлөгч нарыг иргэдтэй уулзах, иргэд сонгогч нарын санал хүсэлтийг сонсох ажлыг санаачлан шатахууны дэмжлэг үзүүлэн өрхүүдээр орох ажлыг зохион байгуулсан ба энэ ажилтай хамтатган  Нутгийн удирдлагаас гарч буй шийдвэрт иргэдийн оролцоог хангаж байгаа эсэх талаар судалгаа авах зорилгоор санал асуулга бэлтгэн санал авсан байна. 
Монгол УИХ-ын даргын ивээл дор жил бүр уламжлал болгон зохион байгууллагаддаг Шатар сонирхогчдын тэмцээнийг 2019 оны 11-р сарын 22 нд өсвөр үе, насанд хүрэгчид гэсэн 2 насны ангилалаар зохион байгуулж насанд хүрэгчдын ангилалд эхний 2 байр эзэлсэн тамирчдад аймгийн ЗДТГ-т зохиогдох тэмцээнд оролцох батламжийг гардуулсан байна. 
Сумын 4 багийн ИНХ-уудыг 2019 оны 10 сард зохион байгуулж Малчдын бүлгүүдэд хилийн заагийг тогтоох, сумын төвийн золбин нохойг устгах, бүх нийтийн цэвэрлэгээ зохион байгуулах , өвөлжилтийн талаар, шилжилт хөдөлгөөний тухай, Газар өмчлөлийн тухай, өргөдөл, гомдол шийдвэрлэх тухай , адууны отор, оготно устгах ажил зохион байгуулах тухай, өвөлжөө хаваржаа эзэмшүүлэх тухай, зэрэг асуудлуудыг хэлэлцэн шийдвэрлэсэн байна. 
Сумын ИТХ-ын Тэргүүлэгчдийн хуралдаан 2019 оны 11-р сарын 05 нд хуралдаж Хуралдаанаар хэлэлцэхээр төлөвлөсөн асуудлуудыг хэлэлцсэн ба үүнд:
	Сумын ИТХ-ын 7 дахь удаагийн сонгуулийн 15 дугаар хуралдааныг 2019 оны 12-р сарын 16 нд хуралдуулах тов, хэлэлцэх асуудлыг тогтоож тогтоол баталсан байна.
	Тус хуралдаанаар Хөдөлмөрийн аюулгүй байдал, эрүүл ахуйн орчин сайжруулах 3 талт салбар хорооны мэдээллийг хэлэлцснээс гадна ГХУСАЗЗ-ийн 2019 оны ажлын тайланг хэлэлцэн дүгнэлт гаргасан ба ИТХ-аар хэлэлцүүлэхээр өргөн барьсан сумын эдийн засаг, нийгмийг 2020 онд хөгжүүлэх үндсэн чиглэлийн төслийг дүгнэлт гаргуулахаар хороодод шилжүүлсэн байна. 
Аймгийн ИТХ-ын Ажлын алба 2019 оны 12 дугаар сарын 05-ны өдөр хуралдах  ИТХ-ын 15 дугаар хуралдааны бэлтгэл ажлыг ханган ажиллаж байна.

